შესავალი
არასამთავრობო ორგანიზაცია „სიდა“ ევროკავშირის მხარდაჭერით ახორციელებს პროექტს „ინდივიდუალური დახმარება ქართველ მიგრანტებს“ (G-PAM). 

პროექტის მიზანია ლეგალური მიგრაციის მექანიზმების მხარდაჭერა და არალეგალური მიგრაციის საფრთხეების შესახებ პროექტის ბენეფიციარების ინფორმირება.

პროექტის ფარგლებში იგეგმება კამპანიის „ქალი და მიგრაცია“ ორგანიზება.
ამოცანა
სიდა ეძებს კომპანიას, რომელსაც შეუძლია ვიდეო რგოლის დამზადება, რომლის მიზანიც კამპანიის „ქალი და მიგრაცია“ დაანონსება და მიგრაციის შესახებ ინფორმაციის მიწოდება იქნება შემდეგი ფორმატით:
სიუჟეტი: ბენეფიციარი მიმართავს დასაქმების სააგენტოს სამსახურის მოსაძებნად
	მიგრაციაში წასვლა ლეგალურად
	მიგრაციაში წასვლა არალეგალურად

	ბენეფიციარს გადამოწმებული აქვს დასაქმების სააგენტოს საიმედოობა, დარწმუნებულია სააგენტოს საქმიან რეპუტაციაში
	ბენეფიციარს გადამოწმებული არ აქვს დასაქმების სააგენტოს საიმედოობა, შუამავლის საშუალებით გაიგო სააგენტოს შესახებ და სააგენტოს ეკონტაქტება შუამავლის მეშვეობით 

	სააგენტომ ბენეფიციარს მოუძებნა სამსახური, გააცნო ხელშეკრულების პირობები: სამუშაო საათები, ანაზღაურება, დასვენება და სხვ.
	შუამავალმა ბენეფიციარს შესთავაზა სამსახური, რომელიც ე.წ. დასაქმების სააგენტომ მოუძებნა, გააცნეს პირობები

	ბენეფიციარი დაინტერესდა ხელშეკრულების პირობებით და გააცნო იგი თავის იურისტს
	ბენეფიციარს არ მოუთხოვია ხელშეკრულება

	იურისტთან კონსულტაციის შემდეგ, დარწმუნდა ბენეფიციარი ხელშეკრულების/სააგენტოს საიმედოობაში და მიმართა სააგენტოს მიგრაციაში წასასვლელი პროცედურების დასაწყებად
	ბენეფიციარი ბრმად ენდობა სააგენტოს შუამავალს და მიმართავს მიგრაციაში წასასვლელი პროცედურის დასაწყებად

	ბენეფიციარი აგროვებს საბუთებს საელჩოში წარსადგენად, თავად ეწერება მიღებაზე და თავად მიაქვს საელჩოში თავისი პასპორტი, შრომითი ხელშეკრულება, მოწვევა და ყველა საჭირო დოკუმენტი
	ბენეფიციარი გადასცემს პასპორტს სააგენტოს შუამავალს, ანდობს მას ყოველგვარი პროცედურის მოგვარებას

	ბენეფიციარი ღებულობს ვიზას და მიემგზავრება მიგრაციაში
	ბენეფიციარი კვლავ შუამავლის მეშვეობით გადაჰყავთ საზღვარზე გაურკვეველ სიტუაციაში

	ბენეფიციარი ჩადის დანიშნულების ადგილას, იწყებს მუშაობას შეთანხმებული პირობების შესაბამისად
	ბენეფიციარი ჩადის დანიშნულების ადგილას, და ხვდება, რომ პირობები არ შეესაბამება შეთანხმებულს

	ბენეფიციარი თვის ბოლოს ღებულობს შეთანხმებულ ხელფასს 
	ბენეფიციარი თვის ბოლოს ვერ ღებულობს შეთანხმებულ ხელფასს, მაგრამ ვერ მიმართავს ადვოკატს, ვინაიდან აღმოჩნდა რომ არ იმყოფება ლეგალურად ქვეყნის ტერიტორიაზე

	ბენეფიციარს აქვს დასვენების დღეები, ეკონტაქტება თავის ახლობლებს საქართველოში, შეუძლია დაეხმაროს მათ ფინანსურად
	ბენეფიციარი მუშაობს გაუსაძლის პირობებში, პასპორტი ჩამორთმეული აქვს, არ უხდიან ხელფასს, არ აძლევენ ახლობლებთან დაკავშირების საშუალებას 

	ბენეფიციარი სამუშაო ვიზის დასრულების შემდეგ ბრუნდება სამშობლოში ან აგრძელებს ვიზას და რჩება ლეგალურად უცხო ქვეყნის ტერიტორიაზე.
	ბენეფიციარი ცდილობს დაბრუნდეს თავის ქვეყანაში და გამოექცეს გაუსაძლის პირობებს, მაგრამ ამისთვის არ აქვს დასაბრუნებელი თანხა და პაპსორტი. 

ბენეფიციარი ახერხებს რომ მიმართოს მისი ქვეყნის საელჩო/საკონსულოს რათა დაამზადებინოს მგზავრობისათვის დროებითი სამგზავრო დოკუმენტი, და ბრუნდება სამშობლოში.

	სამშობლოში დაბრუნებული ბენეფიციარი განაგრძობს ცხოვრებას ფინანსურად გაუმჯობესებულ პირობებში.
	სამშობლოში დაბრუნებულ ბენეფიციარს ჭირდება ფსიქოლოგის დახმარება და რეაბილიტაციის კურსი.


დამატებითი ინფორმაცია პროექტის საქმიანობის შესახებ იხილეთ www.migrant.ge
ვიდეო რგოლის ხანგრძლივობა არ უნდა აღემატებოდეს 30 წამს. ვიდეო რგოლის სცენარის საბოლოო ვერსიის მომზადება უნდა მოხდეს დამკვეთთან შეთანხმებით. შემსრულებელმა დამკვეთს უნდა წარუდგინოს სცენარის რამდენიმე ვარიანტი ბიუჯეტთან ერთად, რომლიდანაც შეირჩევა ერთ-ერთი. წინასწარი შეთავაზება და სავარაუდო ფასი უნდა გადააგზავნოთ ქვემოთ მითითებულ მისამართზე არა უგვიანეს  13 აპრილი 18:00 საათისა.
კლიპის სცენარის შეთავაზება უნდა მოხდეს არა უგვიანეს 5 სამუშაო დღისა. 

სცენარის შეთანხმებიდან (შეთანხმება უნდა მოხდეს მაქსიმუმ 7 დღეში) არა უგვიანეს 12 სამუშაო დღისა უნდა მოხდეს რგოლის საბოლოო ვერსიის ჩაბარება. 

შემსრულებელი ვალდებულია დამკვეთს მიაწოდოს რგოლის ვიდეო და აუდიო ვერსიები (CD–ზე ჩაწერილი, ასევე ელ.ვერსია).  
საკონტაქტო:
დიანა დუნდუა, სიდასკომუნიკაციების მენეჯერი
diana@cida.ge  599 24 82 22
